
RESOLUCION DO 22 DE XULLO DE 2020, DA COMISION PROVINCIAL DE VIVENDA DE
PONTEVEDRA, DE |INICIO DO PROCESO DE SELECCION DE PERSOAS
ADXUDICATARIAS PARA VIVENDAS DE PROMOCION PUBLICA CUALIFICADAS EN
NUCLEO RURAL, EN SEGUNDAS E POSTERIORES  ADXUDICACIONS,
CORRESPONDENTES AO EXPEDIENTE PO-2001/NR01, POBOADO MINEIRO DE FONTAO,
NO CONCELLO DE VILA DE CRUCES.

De acordo co que se establece no artigo 30 do Decreto 1/2010, do 8 de xaneiro, polo que se
regula o Rexistro Unico de Demandantes de Vivenda da Comunidade Auténoma de Galicia e a
adxudicacién das vivendas protexidas, a Comision Provincial de Vivenda de Pontevedra, en
sesion do 22 de xullo de 2020,

ACORDA:

Iniciar o procedemento de seleccion de persoas adxudicatarias para vivendas de promocion
publica cualificadas en nucleo rural, en segundas e posteriores adxudicaciéns, do expediente

PO-2001/NRO1, que se desenvolvera de conformidade cos seguintes criterios:
Primeiro. Caracteristicas das vivendas

Numero de vivendas: 12 e as vacantes que se produzan ao longo do ano

Localizacion das vivendas: Poboado Mineiro de Fontao, no concello de Vila de Cruces

Segundo. Cualificaciéon das vivendas

As vivendas do expediente PO-2001/NRO1 foron cualificadas definitivamente por resolucién do
delegado provincial de Pontevedra do Instituto Galego da Vivenda e Solo con data 14 de

xaneiro de 2005 como vivendas de promocion publica cualificadas en nucleo rural.

Terceiro. Réxime de adxudicacion das vivendas da promocion

As vivendas adxudicaranse en arrendamento ou arrendamento con opcion de compra.

Cuarto. Condicions xerais das persoas beneficiarias

Poderan acceder a estas vivendas de promocion publica as persoas, nacionais ou estranxeiras,
maiores de idade e con plena capacidade de obrar que, como titulares dunha unidade familiar

ou convivencial, reunan os seguintes requisitos:

1.Ter expedida a credencial de inscricion ou a solicitude de inscricion presentada no Rexistro
Unico de Demandantes de Vivenda da Comunidade Auténoma de Galicia para o concello de
Vila de Cruces a data desta resolucién de inicio, na opcion de arrendamento ou arrendamento

con opcién de compra en nucleo rural.

De acordo co establecido nos artigos 11.2 e 18.2 do Decreto 1/2010, do 8 de xaneiro, no caso
de que no concello de Vila de Cruces non existan persoas demandantes inscritas ou sexan
insuficientes para o numero de vivendas que se ofertan, incluiranse nesta oferta as persoas
solicitantes de vivendas que tefian establecidos como concellos preferentes os de Agolada,
Lalin e Silleda, e que sinalasen o concello de Vila de Cruces como subsidiario, debendo ser
demandantes de vivenda en réxime de arrendamento ou arrendamento con opcion de compra

para nucleo rural.

2. Ter ingresos ponderados por unidade familiar entre 1 e 5,5 veces o Indicador Publico de
Rendas de Efectos Multiples (IPREM), salvo no caso da reserva prevista no criterio sexto desta

resolucion.

3. Residir ou traballar no concello onde se localizan as vivendas, excepto no caso de
emigrantes que desexen retornar e que acrediten residir féra de Galicia por un tempo non

inferior a cinco anos.

Non lles sera de aplicacion este requisito as persoas demandantes de vivenda que se inclien
nesta oferta por ter indicado o concello de Vila de Cruces como subsidiario, se ben deberan
residir ou traballar no concello limitrofe que tefian sinalado como preferente, como se establece

no artigo 11.3 do Decreto 1/2010, do 8 de xaneiro.

4.Carecer de vivenda en calidade de persoas propietarias, agas que se dean algunha das

seguintes circunstancias:

a) Excepcionalmente, poderan acceder a unha vivenda protexida as persoas que sexan
propietarias doutra vivenda cando estea suxeita a expediente de expropiacion forzosa, as

persoas separadas ou divorciadas que se atopen ao corrente no pagamento das pensiéns

CVE: AnsN32sry7

% Xacobeo 2021

w Verificacion: https://sede.xunta.gal/cve

0

0


https://sede.xunta.gal/cve?idcve=AnsN32sry7

w Verificacion: https://sede.xunta.gal/cve

=10 CVE: AnsN32sry7

=

% Xacobeo 2021

CONSELLERIA DE MEDIO AMBIENTE, heurs e Hevia, 7

XUNTA DE GALICIA Area Provincial de Pontevedra ag» jBl ICI13
TERRITORIO E VIVENDA Teléfono 986 80 56 11

alimenticias e compensatorias e que fosen privadas do uso da vivenda por sentenza ou
convenio regulador e as que ocupen aloxamentos provisionais como consecuencia de
actuacions de emerxencia ou remodelacions urbanas que impliquen a perda da sua vivenda ou
calquera outra situacién excepcional declarada polo organismo competente en materia de
vivenda (artigo 64.1 da Lei 8/2012, do 29 de xufio, de vivenda de Galicia).

b) Acreditar que a vivenda da que se dispén sexa inhabitable, insuficiente ou inadecuada nos
termos especificados na Resolucion do 14 de setembro de 2012 do Instituto Galego da Vivenda
e Solo. Neste suposto quedaran obrigados a ofertar ao Instituto Galego da Vivenda e Solo (en

diante IGVS) a dita vivenda para os efectos do disposto no artigo 10.V do Decreto 253/2007.

c) A tenza doutra vivenda respecto da que non se posua a sua plena propiedade e
disponibilidade en calidade de dono, sempre que o valor catastral do inmoble non supere os
30.000 € (Resolucion do 23 de febreiro de 2015 do IGVS).

Quinto. Condicions xerais de caracter econémico

a) A renda inicial anual sera a que resulte de lle aplicar 0 3% ao que seria o prezo de venda da
vivenda e anexos, no seu caso, determinado de acordo co establecido no Decreto 253/2007,

do 13 de decembro, de réxime xuridico do solo e das edificaciéns promovidas polo IGVS.

b) Os contratos de arrendamento teran a duracion minima establecida pola normativa vixente
no momento da sUa sinatura e seran prorrogables por periodos anuais, estara prohibido en
todo caso a cesion ou subarrendamento, total ou parcial. A contravencion desta prohibicion
dara lugar a resolucion do contrato de arrendamento, con independencia das sancions a que

houbera lugar.

c) A firmeza da adxudicacién estara condicionada a sinatura do correspondente contrato de

arrendamento, previo pagamento por parte da persoa adxudicataria da fianza correspondente.

d) A opcidbn de compra sera exercitable ao décimo ano de vixencia do contrato de
arrendamento. Nese momento as persoas adxudicatarias deberan acreditar o cumprimento dos
requisitos sinalados no artigo 30 do Decreto 253/2007, do 13 de decembro, de réxime xuridico

do solo e das edificaciéns promovidas polo IGVS.

e) O prezo de venda manterase ata o quinto ano completo desde a sua adxudicacién. A partir

do sexto ano, o prezo das vivendas fixarase aplicando as porcentaxes sinaladas sobre o prezo

basico vixente no momento da venda. No caso de exercitar a opcion de compra as cantidades

pagadas en concepto de arrendamento descontaranse do prezo de venda.

Sexto. Reservas

De conformidade co establecido no artigo 74 da Lei 8/2012, do 29 de xufio, de vivenda de
Galicia e no artigo 34 do Decreto 253/2007, do 13 de decembro, esta Comision Provincial de
Vivenda de Pontevedra acorda establecer unha reserva do 30% das vivendas ofertadas
(art.74.2 da Lei 8/2012) para unidades familiares con ingresos anuais inferiores a 1,00 veces o

IPREM. Neste procedemento esta reserva alcanza a tres vivendas.

Para o caso de que as vivendas asignadas a reserva queden sen adxudicar, pasaran a
incrementar as vivendas do cupo xeral (art. 34.3 do Decreto 253/2007). No suposto de que
haxa persoas adxudicatarias en espera no cupo da reserva e non haxa persoas adxudicatarias
suficientes para ocupar as vivendas do cupo xeral, estas poderan ser ocupadas coas persoas

adxudicatarias en espera do cupo da reserva.

Sétimo. Procedemento de adxudicacion

De acordo co previsto no Decreto 1/2010, de 8 de xaneiro, polo que se regula o Rexistro Unico
de Demandantes de Vivenda da Comunidade Auténoma de Galicia, o procedemento de
adxudicacién sera o de sorteo entre todas as persoas inscritas ou con solicitude de inscricion
presentada no Rexistro Unico de Demandantes de Vivenda da Comunidade Auténoma de
Galicia ata a data de hoxe e que demanden vivenda para o concello de Vila de Cruces, en

réxime de arrendamento ou arrendamento con opcién de compra para nucleo rural.

O feito de resultar adxudicatario/a provisional no sorteo non determinara a condicion de
adxudicatario/a definitivo/a, en tanto non se acredite que se reunen os requisitos sinalados no

criterio cuarto desta resolucion.

Oitavo. Numero de persoas solicitantes que integran as listas de espera

Todas as persoas demandantes de vivenda inscritas ou con solicitude de inscricidon presentada
ata a data desta resolucion de inicio e que demanden vivenda no concello de Vila de Cruces,

en réxime de arrendamento ou arrendamento con opcion de compra para nucleo rural.

Noveno. Realizacion do sorteo

Realizarase un primeiro sorteo con aquelas unidades familiares que tefian ingresos inferiores a

1,00 veces o IPREM, para as tres vivendas que corresponden a reserva.
Realizarase un segundo sorteo para as nove vivendas restantes do cupo xeral.

Para o caso de que no Rexistro de Demandantes o nimero de persoas inscritas en réxime de
arrendamento ou arrendamento con opcion de compra para nucleo rural no concello de Vila de
Cruces sexa igual ou inferior ao numero de vivendas que se van adxudicar, non se realizara
sorteo, e a orde de confeccién da referida lista virda determinada pola orde en que aparezan no

Rexistro.
Décimo. Publicidade

A resolucién de inicio do procedemento de adxudicacién publicarase no Diario Oficial de Galicia
e as sucesivas publicacions, incluida a dita resolucién de inicio do procedemento, a lista de
persoas adxudicatarias/espera provisionais resultante do sorteo e a resolucion da lista definitiva
de persoas adxudicatarias/espera, de acordo cos artigos 22.1 e 24.3 do Decreto 1/2010, do 8
de xaneiro, publicaranse nos taboleiros de anuncios do Concello de Vila de Cruces, no da
Area Provincial do IGVS e na paxina web do organismo. Tamén se publicaran nos taboleiros de
anuncios dos Concellos de Agolada, Lalin e Silleda.

Esta publicidade substituira as notificacions persoais, de conformidade co previsto no artigo 45
da Lei 39/2015, do 1 de outubro, do procedemento administrativo comun das administracions

publicas.

Tras a publicacién da lista provisional as persoas solicitantes que se consideren prexudicadas
no seu dereito disporan dun prazo de dez dias desde a publicacién, para presentar
reclamacions ante a Comisién Provincial de Vivenda de Pontevedra, que debera adoptar a

resolucion que proceda no prazo maximo de tres meses.

Décimo primeiro. Asignacion de vivendas

A Area Provincial do IGVS notificara & persoa adxudicataria definitiva as caracteristicas da

vivenda que se lle vai adxudicar, tal notificacion debera conter, entre outros, os seguintes datos:

- Tipo de vivenda

- Superficie util
- Réxime de adxudicacion
- Prezo de renda

A persoa adxudicataria definitiva dispora dun prazo de dez dias habiles para aceptar ou
renunciar a adxudicacion, e no caso de aceptar, debera efectuar, dentro do prazo indicado, o

ingreso da fianza e os gastos que procedan.

Décimo segundo. Data do sorteo

O sorteo celebrarase as 11:00 horas do dia 1 de setembro de 2020, ante persoa que dea fe
publica, na sala de xuntas da Area Provincial do Instituto Galego da Vivenda e Solo, sito na rda
Alcalde Hevia, num. 7, de Pontevedra, sempre que o numero de demandantes sexa superior

ao numero de vivendas a adxudicar.

Asinado por: GONZALEZ GONZALEZ, JOSE MANUEL

Cargo: Xefe Territorial
Data e hora: 22/07/2020 13:42:05

Décimo terceiro. Vixencia da lista de espera

Ao abeiro do artigo 30 do Decreto 1/2010, do 8 de xaneiro, a vixencia da lista de espera
resultante deste sorteo sera dun ano, contado a partir da data na que se aprobe a lista
definitiva de persoas adxudicatarias/espera, e utilizarase por rigorosa orde de prelacion, para
as vivendas vacantes que se produzan no Poboado Mineiro de Fontao (expediente PO-

2001/NRO01), no concello de Vila de Cruces, durante a sua vixencia.

Pontevedra, 22 de xullo de 2020

Asinado por: MARTINEZ ALLEGUE, MARIA
Cargo: Xefa da area provincial do IGVS
Data e hora: 22/07/2020 12:31:44

O presidente da Comision Provincial de Vivenda

José Manuel Gonzalez Gonzalez

(Documento con sinatura electronica)

